
復項忠兵部尙書致仕○南京禮部侍郎章綸卒

　〈綸浙江樂淸人好讀書賦性孤介遇事敢諫前後奏疏不下萬言俱扶世道濟時艱之急務至于請復江后以〉

　〈正母儀復沂王以定國本忠節凜然爲世傳誦〉

四月謫廵撫陝西右副都御史鄭時爲貴州右參政比陝

西饑時廵撫賑濟多所全活因　上言保國利民五事盡

誠敬以囘天意明義理以杜妖妄減進貢以蘇民困息傳

奉以抑僥倖重名器以待有功辭多切直　上怒謫之陝

西人哭送若失父母先是有梁芳者進諸淫巧以蕩　上

心收買奇玩引用方術以呈錄異書爲名夤緣傳旨與官

不由吏部已官者輒加超擢不擇懦吏兵民工賈囚奴至

有脱白除太常卿者名曰傳奉官多至數千人如李孜省

繼曉皆芳之所薦引尤尊顯用事鄭時所疏五事專爲芳

發也

起前兵部右侍郎馬文升爲左副都御史廵撫遼東先是

汪直旣敗文升𡨚始雪　詔復其官致仕至是起爲巡撫

文升與遼東凡三往皆樹勛績東人尤思之

工部侍郎張頤致仕

八月復降南京御馬監太監汪直爲奉御除威寧伯王越

名追奪誥劵安置安陸州革南京工部尙書戴縉錦衣衛

帶俸指揮吳綬職俱爲民

--

　〈直用事久有中官阿丑者善恢諧托噲納忠諫司莫能反嘗于上前作院本有東方朔靖諫之風心厭直所爲〉

　〈非當于理每于作劇時巧寓諷悟直從北寵漸衰矣〉

　〈嘗扮儒士吟詩云六千兵散楚歌聲一人爭云八千兵散丑徐云汝不知二千在保國公家葢房子保國聞之〉

　〈撤工又一日扮作六部差遣狀得二人一名公論一召公道主者曰公論無用公道難江後得一人姓胡名塗〉

　〈主者曰如今儘去得葢因是時習政多頗故隱欵焉廣西通志云汪直大藤蛺猺獞也成化中人皆橋懷恩〉

　〈之賢而不齒汪直考懷恩則宣德中直臣山東戴倫族父太僕卿希文子也古昔用人多論世類亦自有見〉

十月傳陞僧錄司繼曉爲左善世惠昇右善世

十一月　詔王府選用乳婦止許于本府所𨽾軍較之家

揀擇不許外及從之○東垣王見𣹟狎近吳安童謀害正

妃事覺　上以有乖大義下　勑切貴令戴民巾讀書改

過安童律斬○吏科王瑞等言爵賞者天下之公器今恩

典內降厮養賤夫市井童稚皆得以夤緣而進伏乞一槩

革罷御史張稷等亦上疏言比年以來末流賤技多至公

卿屠狗販繒亦居清要有不識一丁而濫授文職有不挾

一矢而冒任武官伏望明正其罪　上曰瑞等所言事朝

廷自有處分自今仍有奏擾希求進用者必罪之

十二月旱無雪　詔出傳奉官十餘人翌日大雪

　〈先是鄭持論系芳被謫陝西人皆哭送傳聞至京　上知之頗梁芳所爲至是無雪百禱不應科道復交章諭〉

　〈芳分命中官袁琦傳旨今後內官傳奉除官不問有無勑書俱覆奏明白方行卽日召吏部降四人黜九人下〉

　〈六人千以音逃自軍目者餘尙未斥而人已稱快厥以大雪人謂納諫黜邪格天之應〉

